
Ба Шӯрои диссертатсионии 6О.КОА-079-И 
назди Институти фалсафа ва сиёсатшиносии 
ба номи А.Баҳоваддинови Академияи миллии 
илмҳои Тоҷикистон,
(734025, ш.Душанбе, хиёбони Рӯдакӣ 33)

ТАҚРИЗ
ба автореферати диссертатсияи Шкраллоҳи Ҳабибуллои Зардизода дар 

мавзуи «Ниҳодҳои ҷомеаи шаҳрвандӣ, хусусиятҳои ташаккул ва фаьолияти 
онҳо дар раванди дигаргунсозиҳои ҳаёти сиёсии ҷомеаи Тоҷикистон» барои 

дарёфти дараҷаи илмии номзади илмҳои сиёсӣ аз рӯи ихтисоси 5.6.2. Ниҳодҳо, 
равандҳо ва технологияи сиёсӣ

Автореферати диссертатсияи пешниҳодшуда ба таҳқиқи яке аз 
масъалаҳои муҳим ва мубрами доираи илмҳои сиёсӣ - ниҳодҳои ҷомеаи 
шаҳрвандӣ, хусусиятҳои ташаккул, масъалаҳои муҳимми фаъолияти онҳо, 
таъсир ва нақши онҳо дар раванди дигаргуниҳои ҳаёти сиёсии ҷомеа, 
махсусан ҷомеаи Тоҷикистон бахшида шудааст.

Муаллиф мубрамияти мавзуъро бо такя ба низоми консуптуалии 
донишҳои сиёсӣ, назария ва таълимотҳои гуногун, маҷмуи донишҳои 
эмпирикӣ, асосҳо ва махсусиятҳои рушди ҷомеаи шаҳрвандӣ ва таҳкими 
фаъолияти ниҳодҳои таркиботи институттсионлаии он дар шароити 
Ҷумҳурии Тоҷикистон таҳлил намудааст. Дар автореферат мақсад ва 
вазифаҳои таҳқиқот равшан муайян гардида, объект ва предмети 
таҳқиқот мушаххас шудаанд.

Дар автореферати диссертатсияи Шкраллоҳи Ҳабибуллои Зардизода 
дар мавзуи «Ниҳодҳои ҷомеаи шаҳрвандӣ, хусусиятҳои ташаккул ва фаъолияти 
онҳо дар раванди дигаргунсозиҳои ҳаёти сиёсии ҷомеаи Тоҷикистон» дараҷаи 
таҳқиқи мавзуи илмӣ ба таври комил оварда шуда, гуруҳбандӣ гардидаанд. Дар 
баробари ин дар ин қисмат ишора гардидааст, ки ҳангоми таҳқиқи мавзуи 
илмӣ аз осорҳо ва таълифоти классикони донишҳои сиёсӣ, осорҳо ва 
таълифоти олимоне, ки ба мақом ва ҷойгоҳи ниҳодҳои ҷомеаи шаҳрвандӣ ва 
фаъолияти онҳо таълиф гардидаанд, истифода шудааст. -

Мақсади асосии таҳқиқоти диссертатсиониро дар афтореферат 
муаллиф дар баррасии ҳаматарафа ва мушаххассозии мақом ва нақши

ниҳодҳои ҷомеаи шаҳрвандӣ дар раванди дигаргуниҳои ҳаёти сиёсии 
ҷомеа шарҳ додааст.

Навгонии илмии таҳқиқоти диссертатсионӣ аз он иборат мебошад, ки 
дар асоси таҳлили ғояҳо ва пешниҳодҳое, ки дар таърихи афкори сиёсӣ 
ташаккул ёфтаанд, самти таҳаввулот ва хусусиятҳои ниҳодҳои ҷомеаи 
шаҳрвандӣ ошкор карда шудааст.

Сохтори автореферат низ мантиқӣ буда, хулосаҳо ба вазифаҳои 
гузоштаи муаллиф ҷавобгӯ мебошанд. Дар автореферати диссертатсия 
қисматҳои асосии дитссертатсия тавсифи мухтасар пайдо кардаанд.

Дар боби аввали диссертатсия - «Асосҳои назариявӣ ва методологии 
омӯзиши ниҳодҳои ҷомеаи шаҳрвандӣ» масъалаҳои мафҳум ва моҳияти 
ниҳодҳои ҷомеаи шаҳрвандӣ ва мавқеи онҳо дар ҳаёти сиёсии ҷомеа, 
хусусиятҳо ва марҳалаҳои ташаккул ва таҳаввули фаъолияти ниҳодҳои 
ҷомеаи шаҳрвандӣ дар раванди сиёсии ҷомеа тавсиф гардидааст.

Дар боби дуюм, ки «Ҷойгоҳи ниҳодҳои ҷомеаи шаҳрвандӣ дар 
раванди дигаргунсозиҳои ҳаёти сиёсии ҷомеаи Тоҷикистон» матраҳ 
мегардад, бештар ба масъалаҳои ниҳодҳои ҷомеаи шаҳрвандӣ дар 
раванди дигаргунсозии ҳаёти сиёсии ҷомеаи Тоҷикистон, ҳамоҳангии 
фаъолияти ниҳодҳои давлатӣ ва ҷомеаи шаҳрвандӣ дар раванди 
дигаргунсозиҳои ҳаёти сиёсии ҷомеаи Тоҷикистон диққат дода шудааст.

Боби сеюми диссертатсия, ки дар автореферат ба таври мушаххас 
тавсиф ёфтааст, ба масъалаи «Масъалаҳо ва пешомади инкишофи 
фаъолияти ниҳодҳои ҷомеаи шаҳрвандӣ дар рушди демократияи 
бевосита» рабт дорад. Дар ин қисмати кор таваҷҷуҳ ба масъалаҳои 
муҳимми нақши ниҳодҳои ҷомеаи шаҳрвандӣ дар ташаккул ва рушди 
парламентаризм дар Тоҷикистон, масъалаҳо ва пешомади инкишофи 
фаъолияти ниҳодҳои ҷомеаи шаҳрвандӣ дар Тоҷикистон бештар равона 
гардидааст.

Дар хулоса, муҳаққиқ натиҷаҳои илмиию амалии арзандаи худро 
баён намуда, тавсияҳоеро барои истифодаи натиҷаҳои рисола пешниҳод 
кардааст.

Албатта, дар баробари муваффақиятҳои мавҷудбуда дар раванди 
кори илмӣ, баъзе масъалаҳо аз назари диссертант берун мондаанд, ки

таваҷҷуҳи бештар ба онҳо метавонист автореферати диссертатсиониро аз 
назари илмию амалӣ амиқтар намояд. Масалан:

1. Аз тавсифи умумии кор дар автореферат мушоҳида мегардад, ки 
оид ба масъалаҳои дурнамои фаъолияти ниҳодҳои ҷомеаи шаҳрвандӣ дар 
раванди ташаккули худшиносии миллӣ камтар таваҷҷӯҳ дода шудааст.

2. Таҳлили муқоисавии таҷрибаи давлатҳои дигар метавонист 
муфассалтар бошад, ки ин ба амиқтар гардидани таҳқиқот мусоидат 
менамуд.

Дар маҷмӯъ, автореферати диссертатсияи мазкур ба талаботи 
Комиссияи олии аттестатсионии наздим Президенти Ҷумҳурии 
Тоҷикистон ҷавобгӯ буда, муаллиф сазовори дарёфти дараҷаи илмии 
номзади илмҳои сиёсӣ аз рӯи ихтисоси 5.6.2. Ниҳодҳо, равандҳо ва 
технологияи сиёсӣ дониста мешавад.

